CYNLLUN BUSNES
Enw’r Busnes
Cyfeiriad 1

Cyfeiriad 2

Cyfeiriad 3

Teleffon
Ffacs
E-bost
gwefan
Hawlfraint Cyngor Bwrdeistref Sirol Wrecsam 2011

Mynegai
1. Crynodeb Gweithredol 
2. Disgrifiad o’r Busnes 
3. Y Farchnad, Marchnata a Hyrwyddo  

4. Pobl, Cymwysterau a  Phrofiad 
5. Gweithrediadau, Cyfleusterau, Yswiriannau a Gofynion Cyfreithiol 
6. Costau Dechrau Busnes, Cyllido a Rhagamcanion Ariannol 
7. Amserlenni a Chynllun Gweithredu 
8. ATODIADAU 
Adran 1
Crynodeb Gweithredol 
Dylid cwblhau’r adran hon ar y diwedd a’i chadw’n weddol fyr – dim mwy nag 1 tudalen. Yn ddelfrydol, dylai fod yn drosolwg byr o’r cynllun cyfan ac mae’n lle da i ddefnyddio’ch personoliaeth a’ch brwdfrydedd tros y busnes.  Dylai egluro beth yw’r busnes, beth fydd yn ei gynnig (yr hyn rydych yn ei werthu), a pham y bydd yn llwyddiannus. 

Eglurwch yr amserlen; pryd rydych yn gobeithio / bwriadu dechrau?  Beth sydd angen digwydd i sicrhau eich bod yn cadw at y dyddiad dechrau?  Pa gerrig milltir allweddol a osodwyd ar gyfer y busnes (gwerthiannau a thwf elw, cyflogaeth, cynlluniau ehangu a dyheadau ayb)?
Fe allwch ei ddefnyddio i’ch helpu i lunio cyflwyniad munud o hyd; disgrifiad byr ohonoch chi a’ch busnes a pham y dylai pobl wneud busnes â chi, felly amlinellu’r buddion. 
YSGRIFENNWCH HYN AR Y DIWEDD GAN DDEFNYDDIO GWYBODAETH O’R ADRANNAU ERAILL 
Adran 2
Disgrifiad o’r Busnes
Bydd yr adran hon yn cynnwys manylion am y cynnyrch, y gwasanaethau a’r cyfleusterau sydd i’w cynnig  a bydd yn cynnwys y buddion cwsmer canfyddedig a ddaw â min cystadleuol i’ch busnes – eich Pwynt Gwerthu Unigryw (PGU).  Meddyliwch am yr ystod o gynnyrch neu wasanaethau y gallwch chi eu cynnig, a sut gall hyn helpu’r cwsmer. 

Eglurwch pa gynhyrchion a / neu wasanaethau y byddwch yn eu gwerthu, a sut mae’r rhain yn wahanol i gynhyrchion a gwasanaethau eraill sydd ar y farchnad.  Defnyddiwch fanylion technegol os yw hyn yn briodol neu ddisgrifiad o “brofiad” y gwasanaeth.  Ai busnes ar-lein ydyw neu “o’r byd go iawn” - neu gymysgedd o’r ddau?  
Beth fydd y strwythur prisio?  A fydd gennych chi brisiau penodol, neu ystod o brisiau yn seiliedig ar faint / gyfaint / amser o’r dydd / amser o’r flwyddyn ayb  Dylech hefyd ddisgrifio sut y byddwch yn cyfrifo prisiau - e.e. . yn seiliedig ar dâl wrth yr awr, ychwanegiad penodol ayb, a pha un ai a fydd prisiau’n cael eu cyhoeddi neu eu prisio fesul swydd.  
Disgrifiwch beth fydd strwythur y busnes – unig fasnachwr, cwmni cyfyngedig, partneriaeth, menter gymdeithasol ayb.  Beth yw eich gweledigaeth ar gyfer y busnes – ydych ch’n anelu at incwm hunangyflogedig neu dwf? 
Os yw hyn yn berthnasol, pwy fydd eich cyflenwyr?  Oes gennych chi gytundeb gyda nhw?  Fedrwch chi sicrhau parhad o ran cyflenwadau?  (D.S. mae hyn yn cyfeirio at gyflenwyr allweddol ar gyfer deunyddiau crai neu gydrannau.) 

Bydd yr adran hon yn eich helpu i ganolbwyntio’r meddwl ar beth fyddwch yn gallu ei gyflawlni yn realistig o fewn eich cyfyngiadau  adeilad/ariannol.   

Cwestiynau:

Beth ydych chi’n ei wneud?

Beth mae hynny’n ei olygu?

Ydych chi’n cynnig mwy nag un cynnyrch neu wasanaeth?

Beth yw eich PGU chi? h.y. beth sy’n eich gosod chi ar wahân i’ch cystadleuwyr?
Ydych chi am godi yn ôl tâl penodol yr awr, cyfradd safonol i bob cynnyrch, neu fesul swydd?
Beth yw’r weledigaeth ar gyfer y busnes?  Beth yw eich amcanion ar gyfer y 1, 3, 5 mlynedd nesaf?
Ydych chi’n cynllunio strategaeth ymadael?
Adran 3
Y Farchnad, Marchnata a Hyrwyddo
Bydd yr adran hon yn rhoi manylion y math o gwsmer yr ydych am eu targedu a pham.  Dylech geisio disgrifio unrhyw ymchwil marchnad a wnaethoch (unai’n uniongyrchol neu’n anuniongyrchol) a’r hyn a ddysgoch ohono.  Gwnewch yn siŵr eich bod yn cynnwys unrhyw wybodaeth ystadegol ar gyflwr y farchnad – ydy hi’n tyfu, yn llonydd neu’n dirywio? 

Pwy yw eich cystadleuwyr – ydych chi’n cynnig yn union yr un peth mewn marchnad sy’n dirywio neu ydych chi’n cynnig pethau gwahanol mewn marchnad sy’n tyfu?  Mae’n bwysig nodi a ydych yn cynhyrchu “busnes newydd” neu’n disodli masnach rhywun arall.  Os medrwch chi, rhestrwch gryfderau a gwendidau eich prif gystadleuwyr.  

 Bydd angen ichi gynnwys gwybodaeth benodol ynglŷn â marchnad(oedd) targed a sicrhau bod yr hyn rydych yn ei gynnig yn cwrdd ag anghenion y cwsmer.  Pwy fydd eich cwsmeriaid chi?  Fedrwch chi eu disgrifio nhw a’u “hanghenion”?  A fyddwch chi’n targedu marchnad leol, ranbarthol, genedlaethol neu hyd yn oed ryngwladol?  Mae hyn yn effeithio sut a ble byddwch yn marchnata’r busnes.
Bydd manylion ynghylch eich strategaeth a maint y farchnad rydych yn anelu ati yn eich cynorthwyo wrth ichi baratoi disgwyliadau incwm ar gyfer eich llif arian.  Hefyd  bydd angen cynnwys dulliau a chostau’r gweithgaredd gwerthu a hyrwyddo - gall y rhain fod o help hefyd wrth gynhyrchu gwybodaeth ariannol a llif arian.  Gallech gynnwys y rhain mewn Cynllun Marchnata.
Meddyliwch am sut y byddwch yn “gosod” eich hunan yn y farchnad.  Er enghraifft, fyddwch chi’n cynnig gwasanaeth “rhad a llon” neu un o ansawdd uchel am bris premiwm?  Meddyliwch sut mae busnesau eraill yn gwneud hyn (e.e. Marks & Spencer v Primark neu Ryanair v British Airways).
Mae’n syniad da cynnwys manylion ynglŷn â sut byddwch yn cyflwyno’ch hun a’ch busnes.  Gellir gwneud hyn yn rhwydd drwy gynnwys cardiau busnes, lluniau o gerbyd ag arwyddion arno, ayb.  Mae’n debyg gwnewch chi ddarganfod bod cynllunio gweithgaredd hyrwyddo sawl mis ymlaen llaw yn rhywbeth defnyddiol i’w wneud.  Bydd hyn yn eich galluogi i adnabod costau potensial a rhoi cyfle hefyd ichi fonitro llwyddiant eich gweithgaredd. 
Cwestiynau:
Pwy yw eich cwsmeriaid targed?

Pwy yw eich cystadleuwyr?

Ble mae eich lle chi?
Pam bydd pobl yn prynu gennych chi?

Sut byddwch chi’n hyrwyddo’r busnes – hysbysebu, cyfathrebu, gweithgaredd marchnata arall?
Beth fydd cost hyn?  Fedrwch chi ei fforddio?  Sut wnewch chi fesur effeithiolrwydd eich marchnata?
Sut wnewch chi gyflwyno a gosod eich busnes? 
Adran 4
Pobl, Cymwysterau a Phrofiad
Rhowch fanylion y bobl allweddol sy’n rhan o’r busnes - h.y. chi, unrhyw bartneriaid, y tîm rheoli.  Pa brofiad, sgiliau a gwybodaeth sydd ar gael ar gyfer y busnes?  Enwch unrhyw staff rydych am eu cyflogi nawr neu yn y dyfodol (er enghraifft, os yw’n fwriad gennych recriwtio peiriannydd, dylunydd gwefan ayb).  Dylid cynnwys C.V. a/neu lwyddiannau personél allweddol fel atodiad i’r cynllun.
Rhowch fanylion unrhyw sgiliau perthnasol yn eich maes, sgiliau rhyngbersonol a sgiliau busnes.  Gall hyn fod yn ddefnyddiol o ran adnabod bylchau.  Hefyd nodwch unrhyw achrediadau, cymwysterau ac aelodaeth o gyrff proffesiynol neu fasnach.
(Yn ddibynnol ar faint y busnes, byddai’r adran hon yn elwa o fod â strwythur syml o’r sefydliad i adnabod tasgau/rolau a phwy sy’n gyfrifol am sicrhau eu bod yn cael eu gwneud.)
Oes gennych chi fynediad i gyngor a chymorth allanol (e.e. banciau, cynghorwyr ayb?  Gyda phwy ydych chi am fancio?  Ydyn nhw’n gefnogol o’ch busnes?  Pwy yw eich cyfrifydd chi? Ydy ef/hi yn cynnig cyngor busnes?)

Cwestiynau:

Amdanoch chi a’ch partner(iaid); 
Pa sgiliau, cymwysterau neu brofiad perthnasol sydd gennych chi?
Oes gennych chi unrhyw sgiliau busnes?  Os na, pa gamau ydych chi am eu cymryd i geisio cyngor a chefnogaeth? 

Os yw’n fwriad gennych chi gyflogi eraill;

Beth fyddan nhw’n ei wneud?
Pam fyddan nhw’n gwneud hynny?

Beth wnân nhw gyfrannu i’r busnes?
Adran 5
Gweithrediadau, Cyfleusterau, Yswiriannau a Gofynion Cyfreithiol
Bydd yr adran hon yn darparu manylion ynghylch unrhyw eiddo busnes, trwyddedau, materion rheoleiddio, yswiriannau, buddsoddiadau cyfalaf (peiriannau, cerbydau ayb) sy’n ofynnol, unai’n gyfreithiol neu i gefnogi’r cynllun busnes.  Dylech gynnwys pethau fel: 

· Adeiladau ac offer 

· Gofynion Cynllunio 
· Gofynion Diogelwch Tân
· Gofynion Graddio 
· Rheoliadau Adeiladu (pan fo angen gwaith addasu) 
· Yswiriannau sydd gennych / sy’n ofynnol 
· Diwallu rhwymedigaethau statudol 
· Cytundebau rhent / contractau sydd gennych 
Dylech ddarparu trosolwg o beth mae hyn yn ei olygu o ran eich costau Dechrau Busnes (h.y. y costau byddwch yn eu hwynebu wrth ddechrau’r  busnes, fel arfer cyn ichi fedru ennill unrhyw incwm) a sut byddwch yn ariannu’r rhain.   (Yn yr adran nesaf bydd angen cynnwys manylion llawn ynghylch y Costau Dechrau Busnes.)
Cwestiynau: 
A fydd gennych chi ganolfan briodol?  Oes angen imi sicrhau adeilad?  Beth sydd ei angen arna i a ble fydd hynny? 

Beth fydd eich rhent a’ch trethi?  Beth yw telerau unrhyw brydlesau? 

Pa yswiriannau sy’n rhaid eu cael? e.e. Atebolrwydd Cyhoeddus, Atebolrwydd Cynnyrch, Atebolrwydd Cyflogwr ayb)

A fydd angen trwydded arnoch neu a fydd angen ichi wneud unrhyw ddatganiadau? 
Beth fydd eich costau Dechrau busnes? 

Adran 6
Costau Dechrau Busnes, Cyllido a Rhagamcanion Ariannol 

Mae’r adran hon yn egluro pa mor gyflym rydych chi’n disgwyl i’r busnes dyfu a sut rydych am ariannu’r twf yma.  Bydd gan yr adran hon sawl isadran fel a ganlyn:-
1 Costau Dechrau busnes.  Defnyddiwch y templed Costau Dechrau Busnes i’ch helpu i restru’r holl gostau y gallech ddisgwyl fynd iddynt cyn ichi ddechrau masnachu (neu weithiau’n fuan wedi hynny).  Gallent gynnwys offer TG, cerbydau, gwefan, marchnata a hyrwyddo, stoc, offer a chyfarpar, blaendal rhent, yswiriant, cymwysterau ayb.  
2 Gofynion cyllido (os yw hyn yn berthnasol).  Mae hyn yn disgrifio O BLE y daw’r arian i dalu am gychwyn y busnes.  Gall hyn gynnwys eich cynilion chi eich hun, benthyciadau banc, benthyciadau eraill (e.e ffrindiau a theulu), grantiau a chredyd.
3 Llif arian tros 12 mis (i geisio rhagfynegi cyfrif banc).  Dyma ragolwg pwysig o’ch “hylifedd”.  Defnyddiwch y templed Rhagolwg  Llif Arian i’ch helpu i ragfynegi llifoedd arian i mewn ac allan o’r busnes pob mis am o leiaf y flwyddyn gyntaf.  Yna monitrwch y GWIR lif arian.  Bydd hyn yn eich helpu i sicrhau bod digon o arian ar gael i dalu am dreuliau.  Gwnewch nodiadau sy’n egluro rhagolygon incwm/gwariant ar y Llif Arian.
4 Rhagolygon Elw a Cholled (o leiaf 12 mis).  Nid yw Elw a cholled yn hanfodol ar gyfer pob busnes, er mae’n bosib y bydd rhai am ei ddefnyddio fel arf ariannol.  Mae rhagolwg E + Ch yn edrych yn eithaf tebyg i ragolwg llif arian ond ei fod yn disgrifio trafodion yn hytrach na symudiad arian.  Hefyd bydd rhai eitemau (e.e. tyniadau, ad-daliadau am fenthyciadau) yn ymddangos ar lif arian ond nid ar yr E + Ch;  tra bo eraill (e.e. dibrisiant) yn ymddangos ar yr E + Ch ond nid ar y rhagolwg llif arian.
Dylech hefyd feddwl am eich “Pwynt Adennill Costau” (faint o gyllid sydd ei angen arnoch i dalu’ch costau) (e.e. os mai 25% yw’r maint gros a bod costau sefydlog yn £1000 y mis bydd angen gwerthu £4000 y mis i dalu’r treuliau.)
Cwestiynau:

Beth fydd angen ichi ei brynu i fod yn barod i ddechrau’r busnes?  Faint fydd hyn yn costio?
Beth fydd y llif arian misol i mewn ac allan o’r busnes?
A fydd arian ar gael gennych ar gyfer yr adegau pan fydd y llif ALLAN yn fwy na’r llif I MEWN?   Os mai na yw’r ateb, sut fyddwch chi’n ymateb i unrhyw ddiffyg?  (e.e. cyfleuster gorddrafft).
Faint o elw fedra i ddisgwyl ei wneud yn y flwyddyn gyntaf?

Beth yw fy mhwynt adennill costau?  Beth yw fy mhris adennill costau?  
Adran 7
Amserlen a Chynllun Gweithredu
Mae hyn yn dweud wrthych chi ac unrhyw ddeiliad diddordeb arall pa bethau sydd i’w gwneud i wneud i’r Cynllun weithio.  Defnyddiwch yr adran hon i ddarparu rhestr wirio o’r holl weithgareddau sydd angen eu gwneud i gychwyn y busnes o fewn y terfyn amser gofynnol.   Defnyddiwch y Templed Cynllun Gweithredu ar gyfer Dechrau Busnes (a’i gynnwys fel r hân o’r Cynllun Busnes).
Rhowch fanylion unrhyw gerrig milltir sydd gennych mewn golwg ar gyfer y busnes e.e. beth fyddwn ni wedi ei gyflawni wedi 3/6/9/12 mis?
Cwestiynau:

Pryd ydych chi’n bwriadu dechrau’r busnes?  Sut fyddwch chi’n sicrhau bod hyn yn digwydd?

Pa gamau sydd i’w cymryd gennych chi ac unrhyw un arall? 
Beth sy’n rhaid ei wneud a pham?

Pwy sydd i wneud hyn?

Erbyn pryd mae angen gwneud hyn?

Pa gerrig milltir ydych chi wedi eu gosod ar gyfer y busnes (gwerthiannau, elw, adeilad, cyflogaeth, cwsmeriaid a enillwyd, achrediadau ayb)?
Adran 8
Atodiadau
Defnyddiwch atodiadau i ddarparu gwybodaeth fanylach (h.y. C.V’s, trwyddedau, caniatâd cynllunio, cytundebau cwsmer a chyflenwr ayb) i gefnogi’r cynllun.  
Cwestiynau:

Manylion ynghylch pa ddogfennau a roesoch yn y cynllun?  

Fedrwch chi ddarparu tystiolaeth o’r dogfennau yma?

A fydd gennych chi lenyddiaeth marchnata (cardiau, taflenni, llyfrynnau, ayb)?
Os ydych chi wedi cyfeirio at ddogfen, dylech ddarparu copi ohoni a’i chynnwys yma.  






